Y.A.B. Ketua Menteri:

10.
Jumlah kekosongan dan keperluan pengisian jawatan bagi Jabatan-jabatan Negeri, Pihak Berkuasa Tempatan dan Badan Berkanun Negeri adalah seperti di Lampiran Berkepil.  Pengisian jawatan-jawatan kosong ini tertakluk kepada kedudukan kewangan dan keperluan semasa Jabatan/Agensi yang mana keutamaan akan diberikan kepada jawatan-jawatan yang kritikal sahaja.

Ahli Kawasan Batu Uban (Y.B. Tuan Raveentharan A/L V. Subramaniam) bertanya kepada Y.A.B. Ketua Menteri:
11.
Berapakah jumlah hutang cukai pintu kepada MPPP oleh Jabatan Negeri dan Persekutuan dalam tempoh 10 tahun. Sila senaraikan mengikut daerah.

Y.A.B. Ketua Menteri:

11.
Jabatan Kerajaan Negeri dan Persekutuan tidak perlu membayar kadar (cukai pintu) bagi harta-harta yang dimiliki dan dihuni oleh mereka. Merujuk Artikel 156, Perlembagaan Persekutuan membenarkan Pihak Berkuasa Tempatan untuk membuat tuntutan  caruman membantu kadar bagi harta-harta yang dimiliki oleh Kerajaan Negeri dan Kerajaan Persekutuan.

Kaedah pengiraan amaun caruman bagi setiap harta adalah sama dengan kaedah penilaian yang diguna pakai untuk harta perseorangan.  Dengan itu, setiap harta kerajaan akan ditetapkan nilai tahunan yang ditafsirkan sebagai sewa tahunan bagi setiap harta.  Amaun caruman tahunan bagi setiap harta akan bergantung kepada kegunaan harta di mana satu kadar peratusan akan didarab dengan nilai tahunannya.

Sebagai contoh :

Nilai tahunan bagi harta kerajaan

=     RM3,600

Kadar % (kediaman) @ 8%

Caruman setahun yang boleh dituntut

=    RM288.00

Oleh yang demikian, isu tunggakan bayaran tidak timbul bagi harta-harta yang dihuni oleh Jabatan Negeri / Persekutuan.

Ahli Kawasan Batu Uban (Y.B. Tuan Raveentharan A/L V. Subramaniam) bertanya kepada Y.A.B. Ketua Menteri:
12.
Mengikut Pengerusi investPenang,  kerajaan negeri telah mengutip RM10 bilion.  Apakah perancangan investPenang untuk pekerja yang telah diberhentikan kerja dan rakyat miskin di Pulau Pinang dalam menghadapi krisis ekonomi ini?

Y.A.B. Ketua Menteri:

12.
Kerajaan negeri amat prihatin terhadap kesan yang berlaku akibat daripada krisis kemelesetan ekonomi.  Lanjutan dari itu,  kerajaan negeri telah mengambil langkah pro-aktif untuk mengurangkan kesan pengangguran yang akan berlaku di negeri ini.  Oleh yang demikian,  semasa pembentangan Bajet 2009 pada Persidangan Dewan Undangan Negeri yang lalu,  kerajaan negeri telah meluluskan dana sejumlah RM10 juta bagi mengurangkan kesan krisis ekonomi dengan menyediakan penempatan pekerjaan sementara serta latihan dan peluang perniagaan kepada pekerja yang telah diberhentikan,  para graduan,  belia lepasan sekolah dan penganggur. 

Kerajaan negeri tidak mengutip RM10 bilion untuk rancangan membantu pekerja yang telah diberhentikan kerja tetapi seperti yang telah dijelaskan semasa sidang yang lalu,  kerajaan negeri telah bersetuju untuk memperuntukkan RM10 juta bagi program tersebut. Maka,  pada tahun 2009 kerajaan negeri telah berusaha untuk merealisasikan hasrat dan harapan tersebut. 

Memandangkan kepada perkara ini,  maka pada bulan Januari 2009,  kerajaan negeri melalui investPenang telah mengumumkan penubuhan Pusat Kerjaya dan Latihan Negeri Pulau Pinang (Penang Career Assistance and Training Center [CAT] ) yang telah dirasmikan oleh YAB Ketua Menteri pada 4 Mac 2009.  

Pusat CAT ini bertanggungjawab untuk menghubungkan pekerja yang telah diberhentikan kerja serta individu yang ingin mencari pekerjaan dengan:- 

(a)
Menyenaraikan peluang pekerjaan yang ada melalui syarikat-syarikat atau agensi-agensi yang mendaftar dengan pusat CAT; 


(b)
Mengenal pasti program latihan yang bersesuaian,  dan

(c) Menjalankan kerjasama dengan ahli-ahli pusat CAT untuk menyediakan peluang pekerjaan,  pembangunan usahawan dan perniagaan. 

Pusat CAT diuruskan oleh investPenang dengan mendapat sokongan daripada Majlis Perbandaran Seberang Perai (MPSP),  Majlis Perbandaran Pulau Pinang (MPPP), Perbadanan Pembangunan Pulau Pinang (PDC) dan Perbadanan Bekalan Air Pulau Pinang (PBAPP). 

Walaupun pusat CAT baru berusia sebulan (dari tarikh pusat ini dirasmikan) namun,  pusat ini telah bekerja keras untuk mencapai objektifnya.  Antara langkah-langkah yang telah diambil bagi memudahkan individu untuk mendaftar dengan pusat CAT adalah:-


(a)
Selain daripada talian tetap di pejabat CAT di KOMTAR, pusat ini turut 
menyediakan empat (4) talian telefon mudah alih bagi memudahkan 
mereka untuk membuat pertanyaan atau mendaftar dengan pusat ini;

(b)
Pusat ini turut bekerjasama dengan JobStreet,  di mana JobStreet telah memberikan perkhidmatan Tanggungjawab Sosial Korporat (Corporate Social Responsibilities) dengan menyediakan laman web khas kepada 
pusat CAT bagi memudahkan individu mendaftar secara on-line,  dan 

(c)
Borang-borang pendaftaran juga boleh diperolehi dari laman-laman web 
dan kaunter-kaunter  PDC,  MPPP,  MPSP,  PBA,  PSDC dan investPenang selain daripada pusat CAT sendiri.  

Oleh yang demikian,  hasil yang telah diperolehi sehingga 24 Mac 2009 adalah seramai 851 orang telah berdaftar dengan pusat CAT.  Dalam tempoh yang sama juga, sejumlah 2,683 kekosongan jawatan turut didaftarkan dengan pusat ini. Kebanyakan jawatan-jawatan kosong ini adalah untuk pekerja kilang.  Lanjutan dari itu,  seramai 471 pendaftar yang berkelayakan telah dihubungkan ke syarikat-syarikat yang menawarkan peluang pekerjaan kepada mereka. 

Pusat CAT bekerjasama dengan agensi kerajaan mahupun agensi swasta untuk mengenal pasti program-program latihan yang bersesuaian untuk ditawarkan.  Ini adalah untuk memastikan bahawa calon-calon yang menjalani program latihan tersebut akan turut ditawarkan dengan peluang pekerjaan atau peluang perniagaan.  Pada 21 Mac 2009,  Pusat CAT dengan kerjasama daripada JobStreet telah menganjurkan Resume & Career Clinic. Melalui acara ini,  peserta berpeluang untuk mendapatkan tip-tip serta garis panduan untuk menyediakan Resume yang berkualiti.  Selain itu,  peserta dapat memperolehi maklumat mengenai kerjaya pilihan, bagaimana untuk menonjolkan kebolehan yang ada dan yang paling penting peserta juga berpeluang untuk mengadakan perbincangan secara one-to-one dengan perunding-perunding JobStreet. Seramai 148 peserta telah menghadiri Resume & Career Clinic tersebut. 

Bersempena dengan acara tersebut juga,  Agensi Pekerjaan Select Appointments telah mengadakan Temuduga Terbuka untuk jawatan Operator Pengeluaran.  Hasilnya, seramai 350 orang telah ditemuduga pada hari tersebut. Bagi kedua-dua acara ini, tiada sebarang kos yang telah dibelanjakan memandangkan ianya adalah sebahagian daripada program Tanggungjawab Sosial Korporat oleh kedua-dua syarikat tersebut.  

Pusat CAT turut bekerjasama dengan ahli-ahlinya dalam usaha untuk menyediakan peluang pekerjaan,  peluang perniagaan dan keusahawanan.  Dengan demikian,  MPPP telah menyediakan sebanyak 76 peluang pekerjaan bagi jawatan penjaga tempat letak kereta. Daripada jumlah yang telah ditawarkan itu,  24 kekosongan telah pun berjaya ditawarkan.  Selain daripada itu,  PBA dan PDC juga akan turut menawarkan peluang pekerjaan. 

Ahli Kawasan Batu Uban (Y.B. Tuan Raveentharan A/L V. Subramaniam) bertanya kepada Y.A.B. Ketua Menteri:
13.
Berapakah jumlah hutang MPPP kepada Perbadanan Bekalan Air Pulau Pinang dalam tempoh 5 tahun iaitu mulai tahun 2005 – 2009?

Y.A.B. Ketua Menteri:

13.
Sehingga 31 Disember 2008, jumlah hutang MPPP kepada PBAPP ialah sebanyak RM 315,757.14.

Ahli Kawasan Batu Uban (Y.B. Tuan Raveentharan A/L V. Subramaniam) bertanya kepada Y.A.B. Ketua Menteri:
14.
Adakah kerajaan negeri bercadang untuk mengadakan kad laporan untuk semua Ketua Jabatan Negeri dan Badan Berkanun untuk menilai kecekapan mereka?

Y.A.B. Ketua Menteri:

14.
Pada masa ini kerajaan negeri masih belum bercadang untuk mengadakan kad laporan untuk semua Ketua Jabatan Negeri dan Badan Berkanun bagi menilai prestasi mereka memandangkan kerajaan telah mewujudkan mekanisme penilaian melalui Pekeliling Kemajuan Pentadbiran Awam Bilangan 2 Tahun 2005 iaitu  Garis Panduan Bagi Mewujudkan Petunjuk-Petunjuk Prestasi Utama atau Key Performance Indicators (KPI) perlu disediakan oleh setiap pegawai pada awal tahun untuk dinilai oleh Ketua 


Jabatan pada setiap enam (6) bulan. Ketua Jabatan juga perlu menetapkan Petunjuk-Petunjuk Prestasi Utama yang berkaitan dalam Sasaran Kerja Tahunan (SKT) pada awal tahun dan pencapaian kepada SKT tersebut akan digunakan sebagai asas dalam menyediakan Laporan Nilaian Prestasi Tahunan (LNPT) Ketua Jabatan terbabit pada penghujung tahun. Pengukuran prestasi ini diwujudkan bertujuan untuk meningkatkan kualiti penyampaian perkhidmatan agensi/jabatan kerajaan kepada pelanggan dan meningkatkan keberkesanan dalam mencapai sasaran kerja. 

Ahli Kawasan Batu Uban (Y.B. Tuan Raveentharan A/L V. Subramaniam) bertanya kepada Y.A.B. Ketua Menteri:
15.
Adakah Pihak Berkuasa Tempatan bercadang untuk mengadakan garis panduan dan dasar baru untuk pemilik-pemilik rumah pangsa bagi mengehadkan setiap unit hanya dibenarkan dua (2) petak meletak kereta sahaja?

Y.A.B. Ketua Menteri:

15.
Pada dasarnya, Pihak Berkuasa Tempatan  (PBT) tidak mempunyai hak atau kuasa untuk mengehadkan setiap rumah memiliki dua (2) buah kereta sahaja. 

Mengikut garis panduan sedia ada, pihak PBT mensyaratkan bahawa bagi setiap 4 unit rumah kos rendah, 1 tempat letak kereta mesti disediakan dan bagi setiap 5 unit rumah kos sederhana rendah, 3 tempat letak kereta disediakan. Sekiranya pemaju disyaratkan membina setiap rumah dengan kemudahan letak kereta, harga rumah kos rendah atau sederhana rendah pasti akan meningkat. 

Ahli Kawasan Batu Uban (Y.B. Tuan Raveentharan A/L V. Subramaniam) bertanya kepada Y.A.B. Ketua Menteri:
16.
Adakah MPPP bercadang untuk memberi kelulusan kepada pelan pindaan dan tambahan setiap minggu (one stop centre) untuk memastikan kontraktor tempatan memperoleh projek?

Y.A.B. Ketua Menteri:

16.
Majlis Perbandaran Pulau Pinang (MPPP) tidak bercadang untuk mengadakan Mesyuarat One Stop Centre (OSC) bagi mempertimbangkan pelan-pelan mudah serta memberi kelulusan kepada pelan-pelan pindaan dan tambahan pada setiap minggu kerana terdapat lain-lain pelan yang perlu dibawa untuk pertimbangan.

Mengikut peraturan/garis panduan Kementerian Perumahan Kerajaan Tempatan, Mesyuarat Jawatankuasa Urus setia Pusat Setempat (MJOSC) dijadualkan bermesyuarat 1 kali dalam tempoh 2 minggu.  Walau bagaimanapun, MJOSC di MPPP bermesyuarat pada setiap minggu (1 kali seminggu) dengan hasrat untuk mempercepatkan lagi keputusan dibuat terhadap pelan-pelan yang dikemukakan untuk mempergiatkan lagi ekonomi serta mengujudkan peluang pekerjaan yang lebih.

Tambahan kepada itu, MPPP turut memperkenalkan sistem untuk mempertimbangkan pelan-pelan bangunan mudah (termasuk pelan bangunan pindaan/tambahan) secara (on the spot) (OSA) di MJOSC selang seminggu dan kekerapannya didapati adalah memadai buat ketika ini.

Ahli Kawasan Batu Uban (Y.B. Tuan Raveentharan A/L V. Subramaniam) bertanya kepada Y.A.B. Ketua Menteri:
17.
Adakah MPPP bercadang untuk melantik pekerja sambilan untuk bekerja sebagai operator tempat letak kereta yang menggunakan wang syiling?

Y.A.B. Ketua Menteri:

17.
Setakat ini Majlis Perbandaran Pulau Pinang (MPPP) tidak mempunyai cadangan melantik pekerja sambilan untuk bekerja sebagai operator tempat letak kereta yang menggunakan syiling (meter letak kereta).

Ahli Kawasan Batu Uban (Y.B. Tuan Raveentharan A/L V. Subramaniam) bertanya kepada Y.A.B. Ketua Menteri:
18.
Kakitangan kerajaan mengadu pergi kerja lewat akibat kerja-kerja pembaikan di 
Jambatan Pulau Pinang dan lif di KOMTAR.  Apakah tindakan kerajaan untuk 
meringankan bebanan mereka dengan memberi kelonggaran selama 30 minit 
(grace period) sekiranya mereka lambat datang ke tempat kerja dan tidak diambil 
tindakan tatatertib oleh Ketua Jabatan?

Y.A.B. Ketua Menteri:

18. 
Isu kelewatan kakitangan awam ke pejabat merupakan suatu perkara yang dipandang serius oleh Pentadbiran Negeri.  Sebagai langkah menangani masalah ini, Pihak Kerajaan Negeri telah bersetuju untuk mengguna pakai Waktu Bekerja Berperingkat (WBB).  WBB terbahagi kepada tiga (3) waktu peringkat (WP) iaitu:


(i)
WP 1 iaitu jam 7.30 pagi hingga 4.30 petang;

(ii)
WP 2 iaitu jam 8.00 pagi hingga 5.00 petang; dan

(iii)
WP 3 iaitu jam 8.30 pagi hingga 5.30 petang.

Selain dapat mengatasi isu kelewatan ke pejabat, WBB juga dapat memanjangkan lagi tempoh perkhidmatan yang dapat diberikan kepada orang ramai iaitu waktu operasi bermula seawal jam 7.30 pagi dan berakhir pada jam 5.30 petang.  Dalam hal ini, semua kakitangan awam yang tidak bertugas mengikut shif diberikan tiga (3) pilihan waktu bertugas.  Dengan pelaksanaan WBB, kakitangan awam dapat mengatur masa dan jadual masing-masing dengan lebih terancang dan sempurna. Sehubungan itu, pihak Kerajaan tidak melihat pemberian kelonggaran selama 30 minit (grace period) kepada kakitangan sebagai satu keperluan. Setiap kakitangan kerajaan perlu merancang dengan bijak urusan seharian mereka.

Ahli Kawasan Batu Uban (Y.B. Tuan Raveentharan A/L V. Subramaniam) bertanya kepada Y.A.B. Ketua Menteri:
19.
Kenapakah pelan tambahan dan pindaan yang mematuhi semua peruntukan undang-undang kecil seragam bangunan telah ditolak oleh MPPP untuk daripada terkena tempias air hujan ke dalam rumah di lorong belakang berukuran hanya 2 kaki x 4 kaki? 

Y.A.B. Ketua Menteri:

19.
Semua permohonan kelulusan pelan bangunan sama ada untuk cadangan pindaan/tambahan ataupun bangunan baru yang mematuhi kehendak-kehendak perundangan/akta/garis panduan MPPP perlu mendapatkan  kelulusan MPPP.  

Pihak MPPP tidak pasti terdapat kes seperti  tersebut di atas yang telah   walaupun telah mematuhi semua kehendak Undang-undang Kecil Bangunan Seragam, 1984. Semakan lanjut boleh dibuat kepada pihak  MPPP untuk mengetahui status  permohonan berkaitan secara spesifik.

Ahli Kawasan Batu Uban (Y.B. Tuan Raveentharan A/L V. Subramaniam) bertanya kepada Y.A.B. Ketua Menteri:
20.
Adakah kerajaan bercadang untuk membina masjid baru atau memperbesarkan masjid yang sedia ada bagi menampung jemaah yang bersembahyang Jumaat sehingga di atas  jalan dan kaki lima di DUN Batu Uban seperti di Masjid Sungai Nibong?

Y.A.B. Ketua Menteri:

20.
Soalan ini telah dibangkitkan oleh Y.B. Tuan Sim Tze Tzin  pada persidangan dewan yang lalu dan telah dijawab di mana kerajaan  pada masa ini tiada perancangan untuk pembesaran atau membina semula Masjid Sungai Nibong Besar walau pun kerajaan menyedari ruang solat yang sedia ada tidak dapat menampung bilangan jemaah yang telah bertambah.  Ini adalah disebabkan kedudukan masjid berkenaan yang terlalu hampir dengan jalan dan jejantas dan tiada tanah di sekitarnya untuk tujuan pembesaran.  Untuk membina semula masjid secara bertingkat di tapak yang sama 




juga adalah tidak sesuai pada masa ini kerana  masjid yang sedia ada perlu dirobohkan sedangkan struktur bangunan masih elok.  Selain itu,  bangunan masjid bertingkat ini juga terlalu hampir dan menyamai ketinggian jejantas yang sedia ada sekiranya dibina.  

Bagi mengatasi kesesakan jemaah terutamanya pada hari Jumaat, Majlis Agama Islam Negeri Pulau Pinang (MAINPP) telah memecahkan sempadan qariah masjid ini kepada  qariah yang baru diwujudkan iaitu Qariah Sungai Dua, Taman Pekaka di mana Masjid  As-Soghir, Taman Pekaka  telah memulakan Solat Jumaat mulai 6 Mac 2009. Daripada maklum balas yang diterima, bilangan jemaah di Masjid As-Soghir,  Taman Pekaka ini telah meningkat dan bilangan jemaah di Masjid Sungai Nibong Besar dijangka akan berkurangan.  Namun begitu, pada masa ini masih terdapat jemaah yang bersolat di atas kaki lima di bawah jejantas kerana jemaah ini telah biasa dan memilih untuk bersolat di masjid berkenaan dan tidak mahu bersolat di masjid lain.`

XVII.
Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri:
1.
Adakah Kerajaan Negeri Pulau Pinang bersedia meluluskan serta mempromosikan penggunaan pengangkutan/kenderaan elektrik yang jauh lebih environmentally friendly?

Y.A.B. Ketua Menteri:

1. Kerajaan Negeri Pulau Pinang masih belum bersedia untuk melaksanakan penggunaan pengangkutan/kenderaan elektrik secara komersial. Sememangnya kenderaan elektrik mempunyai banyak kebaikan dari segi ekonomi dan alam sekitar jika dibandingkan dengan kenderaan yang menggunakan minyak. Walau bagaimanapun, sebelum penggunaan kenderaan elektrik dapat dilaksanakan secara komersial, satu dasar harus digubal terlebih dahulu dengan mengambil kira pelbagai aspek supaya kepentingan pengguna dapat diutamakan dan pihak pengeluar tidak mengalami kerugian.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri:
2.   
(a)
Nyatakan jumlah projek pembangunan yang telah di lulus dan ditawarkan oleh Kerajaan Pulau Pinang sejak 2003 hingga 2007 
yang tidak ditender. 

(b) 
Nyatakan nama Ahli MMK yang bertanggungjawab pada masa yang berkenaan? 

(c)
Nyatakan jumlah nilai dan senaraikan kontraktor yang terlibat untuk setiap projek pembangunan secara spesifik dan terperinci?

Y.A.B. Ketua Menteri:
2.    
(a)
Dalam tempoh 2003 hingga 2007, terdapat 21 projek  yang telah diluluskan dan ditawarkan oleh Kerajaan Negeri tanpa melalui proses sebut harga atau tidak di tender.

(b)
Kelulusan bagi mendapatkan pengecualian daripada peraturan panggilan sebut harga atau tawaran tender bagi projek-projek yang terlibat adalah di bawah bidang kuasa Y.B.  Pegawai Kewangan Negeri sepertimana ketetapan di Arahan Perbendaharaan 168. Pegawai Kewangan Negeri hanya akan menimbangkan permohonan pengecualian daripada tender terbuka setelah mendapat permohonan serta perakuan daripada Ketua-ketua Jabatan yang berkenaan. Kebiasaan pengecualian diberi apabila kerja-kerja yang perlu 



dilaksanakan merupakan kerja-kerja segera, melibatkan kepakaran khusus dan ‘emergency’. Harga tawaran seterusnya disahkan dalam Jawatankuasa Teknikal dan Mesyuarat Jawatankuasa Tender yang mana berkaitan. Ahli MMK tidak mempunyai kuasa untuk meluluskan 
sebarang projek secara rundingan terus dan tanpa melalui proses sebut harga atau tender. 

(c)
Jumlah nilai dan senarai kontraktor yang terlibat adalah seperti di berikut:- 

	BIL
	PROJEK PEMBANGUNAN
	TAHUN
	NILAI PROJEK

(RM)
	KONTRAKTOR



	1.
	Membekal dan memasang Sistem Peralatan Bilik Persidangan Pejabat Majlis Tindakan Pelancongan
	2003
	99,500.00
	Syarikat Hutec Sdn. Bhd.

	2.
	Kerja-kerja Membaikpulih Stesyen bawah Keretapi Bukit Bendera
	2003
	1,355,000.00
	Najcom Sdn. Bhd.

	3.
	Menaiktaraf Kawasan Lebuh Pantai dan Kawasan Sekitarnya
	2003
	2,441,535.00
	Pen-Heritage Consultancy Sdn. Bhd.

	4.
	Menaiktaraf Kawasan Lebuh Acheh dan Lebuh Armenian termasuk kerja-kerja design
	2003
	6,126,000.00
	PDC AR&T – Nusabina JV

	5.
	Pengidahan Kawasan Sekitar Port Cornwallis
	2003
	1,018,000.00
	Ablemenge Yison Sdn. Bhd.–Jelapang Enterprise

	6.
	Kerja-kerja Pemuliharaan Bangunan 116 & 118 Lebuh Acheh
	2003
	1,090,000.00
	Najcom Sdn. Bhd.

	7.
	Melaksanakan Kerja-kerja Membekal dan Memasang Horizontal Cabling Network Equipment Project Installation & Commissioning Pejabat Majlis Tindakan Pelancongan Negeri
	2003
	6,720.00
	Mesiniaga

	8.
	The Design, Supply, Installation & Commissioning of The Penang Hill Railway Electrical Drive System
	2003
	500,000.00
	Alam Langkawi Sdn. Bhd.

	9.
	Pemasangan Jubin Di Bilik Seminar Kompleks Masyarakat Penyayang
	2003
	9,137.00
	Taruh Minda Sdn. Bhd.

	10.
	Projek Rangkaian LAN di KOMTAR
	2003
	195,336.00
	Mesiniaga Berhad

	11.
	Kerja-kerja Ukiran Seni Khat di bahagian Atas dewan Solat Masjid Negeri Pulau Pinang
	2003
	130,000.00
	Syarikat Pakatan Ukur Tradisional 1

	12.
	Pembinaan Pusat Gimnasium
	2006
	146,168.00
	i)
AMN SPRT Enterprise 111,830.00

ii)
Mujiyat Ehsan Enterprise 34,338.00

	13.
	Pemasangan Sistem Siaraya di Masjid Negeri Pulau Pinang
	2006
	525,000.00
	Syarikat AFS Engineering (M) Sdn. Bhd.

	14.
	Kerja-kerja Pembaikan Kecil & Ubahsuai Masjid Al-Amin Pekan Sungai Dua, Seberang Perai Utara
	2006
	75,000.00
	Guar Bakti Enterprise

	15.
	Kerja-kerja Membaiki Tandas, Tempat Wuduk, Pagar Satu Setar Surau Mutiara Perdana, Bayan Lepas, DBD P.P
	2006
	57,700.00
	Syarikat Perniagaan Damai Bistari 

	16.
	Peningkatan Portal Kerajaan Negeri Pulau Pinang
	2006
	191,000.00
	Alam Tekno Sdn. Bhd.

	17.
	Kerja-kerja Membaiki Bangunan Asrama Pelajar Pulau Pinang di Kaherah, Mesir
	2007
	497,000.00
	Syarikat El-Affal Group of Companies

	18.
	Membekal, Membangun, Memasang, Menguji dan Mentadbir Sistem Perantaraan Projek Negeri di PSUK
	2007
	45,500.00
	Syarikat Plamera Technology Sdn. Bhd.

	19.
	Kerja-kerja Merawat Bumbung Konkrit Bangunan Masjid Negeri Pulau Pinang
	2007
	420,000.00
	U.E Kurnia Sdn. Bhd.

	20.
	Menaiktaraf Rangkaian WAN Ke Pejabat Di Luar KOMTAR
	2007
	708,666.21
	Syarikat Telekom Malaysia Berhad.


Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri:
3.
Nyatakan jumlah projek di tanah tinggi dan/atau hill slopes yang telah diluluskan oleh Kerajaan Pulau Pinang sejak 2004 hingga 28.2.2008. 

(a) 
Nyatakan nama Ahli MMK yang berkenaan. 

(b) 
Senaraikan syarikat yang berkenaan. 

(c) 
Senaraikan setiap projek dan nama syarikat di mana pernah berlakunya hakisan tanah dan atau tanah runtuh. 

Y.A.B. Ketua Menteri:
3. 
Penjelasan  projek  di tanah  tinggi yang  diluluskan  oleh Kerajaan Negeri Pulau Pinang sejak 2004 hingga 28.2.2008 adalah seperti berikut:-

(a)
Ahli Majlis Mesyuarat Kerajaan ketika itu ialah Y.B. Dato’ Koay Kar Huah.

(b)
Projek tanah tinggi yang diluluskan oleh Kerajaan Negeri sejak 1992 hingga Mac 2008 berserta syarikat bagi Majlis Perbandaran Pulau Pinang (MPPP) adalah seperti di Lampiran A.

(c)
Senarai projek dan nama syarikat yang pernah berlaku hakisan tanah dan/atau tanah runtuh bagi Majlis Perbandaran Pulau Pinang (MPPP) di Lampiran B. 

Bagi Majlis Perbandaran Seberang Perai (MPSP) jumlah projek di tanah tinggi (hill slopes) serta nama syarikat setiap projek juga di mana pernah berlakunya hakisan tanah atau tanah runtuh yang telah diluluskan oleh Majlis Perbandaran Seberang Perai (MPSP) sejak 2004 sehingga 28 Februari 2008 adalah seperti di Lampiran C.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri:
4.
Apakah kedudukan projek PGCC (Penang Global City Centre) sekarang?

(a) 
Adakah Kelab Lumba Kuda akan dipindahkan ke Batu Kawan?

(b) 
Adakah kerajaan negeri berhasrat membuat perancangan semula tapak asal PGCC?

(c) Adakah kerajaan negeri akan membenarkan tapak asal  PGCC untuk pembangunan perumahan?

Y.A.B. Ketua Menteri:

4.
Projek Penang Global City Centre (PGCC) merupakan satu cadangan projek pembangunan hartanah bercampur (mixed property development) yang berskala besar di tapak tanah Kelab Lumba Kuda.  Ianya mengandungi beberapa komponen iaitu pusat konvensyen, pusat seni lakon, hotel, pejabat dan kondominium. Kedudukan sekarang ialah Permohonan Kebenaran merancang pembangunan PGCC telah dibentangkan ke Mesyuarat Jawatankuasa Pusat Setempat (OSC), Majlis Perbandaran Pulau Pinang (MPPP) pada 29 Julai 2008 untuk pertimbangan. Majlis telah menolak permohonan Kebenaran Merancang ini atas alasan-alasan berikut :-

(i) 
Cadangan pemajuan hendaklah mengambil kira ketumpatan kawasan sekitar iaitu Taman Jesselton 6 unit/ekar, Jalan Scotland 10.20 unit/ekar dan jalan Batu Gantung 15-30 unit/ekar;

(ii) Pemohon  tidak  mengembalikan  pelan  pindaan  kepada  

    
Majlis Perbandaran Pulau Pinang untuk diproses selanjutnya;

(iii)
Tidak mengemukakan permohonan secara rasmi kepada MPPP dan Pihak berkuasa Negeri bagi cadangan  pemajuan LMC di  atas tanah Majlis dan Kerajaan  Negeri, Jalan Padang Tembak;

(iv)  
 Tidak mendapatkan pengesahan   daripada Lembaga Lebuhraya  
Malaysia untuk jajaran PORR yang melalui tapak pemajuan;

(v)    
Tidak mendapat pengesahan untuk cadangan pembinaan jajaran dan Stesen Monorel;

